
Annotatsiya. Mazkur maqolada axborot imperializmi hozirgi globallashuv jarayonida yangi tahdid sifatida
namoyon bo‘lmoqda, u milliy davlatlarning siyosiy, iqtisodiy va madaniy mustaqilligiga ham jiddiy soya solmoqda.
Qudratli davlatlar yaratilgan axborot resurslari va texnologiyalariga imkoniyatlaridan foydalanib ma’lumotlar
oqimini nazorat qgilish orqali jamiyat ongini boshqarishga, egalik qgilishga intilmoqda hamda qaysidir ma’noda
uddasidan ham chigishmogda. Bu holat milliy va dunyo tan olgan demokratik qadriyatlarning zaiflashuvi, avtoritar
mafkuraviy ta’sirning kuchayishi hamda axborot assimetriyasining ortishiga olib kelmoqda. Shu bilan birga,
kiberxavfsizlikka oid muammolar, milliy axborot makonini muhofaza qilish, axborot xavfsizligi siyosatini
rivojlantirish va aholi axborot savodxonligini oshirish orqali axborot imperializmi tahdidlarini kamaytirish
bugungi kunimizning dolzarb omili deb hisoblaymiz.

imperializmi, axborot xavfsizligi, axborot muhofazasi.

Kirish. Eng kuchli ta’sir vositasiga ega bugungi kun axborot texnologiyalari
insoniyatning siyosiy, iqtisodiy, madaniy hayoti, ongi va zehniyatini o‘zgartiruvchi muhim
hamda hal qgiluvchi omilga aylanib bormoqda. Axborot ogimlarini nazorat qilish imkoniyatiga
ega bo‘lgan davlatlar va transmilliy korporatsiyalar global miqyosda ta’sir o‘tkazish vositasi
sifatida axborot imperializmini shakllantirmoqda. Bu jarayon milliy davlatlarning axborot
makoni ustidan mustaqil boshqaruvini cheklab, ularni tashqi manbalarga tobe etish xavfini

keltirib chiqaradi. Axborot imperializmi nafaqat iqtisodiy va siyosiy sohalarda, balki milliy
madaniyat, ma’naviyat va jamiyat ongini transformatsiya qilishda ham namoyon bo‘ladi.
Yuqoridagi tushuncha va fikrlardan kelib chiqib axborot imperializmi tahdidlarining ta’siri va
uning oldini olishga ilmiy jihatdan to‘xtalib o‘tamiz.

Adabiyotlar tahlili. Axborot imperializmi masalasi jahon ilm-fanida turli yo‘nalishlarda
tadqiq etilgan bo‘lib, G‘arb olimlari va tadqiqotchilari ko‘proq global media korporatsiyalarning
ta’siri va axborot ogimlarining assimetriyasi nuqtai nazaridan o‘rganadilar. Misol tariqasida,
G. Shiller axborot imperializmini iqtisodiy va madaniy ekspansiyaning yangi ko‘rinishi sifatida
baholab, uni “mafkuraviy nazorat vositasi” deb ta’kidlaydi. M. Kastels esa axborot jamiyati
nazariyasida global tarmogqlar orqali kuchli markazlar zaif davlatlar ustidan nazorat
o‘rnatishini alohida qayd etadi. Shu bilan birga, rossiyalik tadqiqotchilardan A. Panarin
va S. Kara-Murza axborot imperializmini milliy xavfsizlikka tahdid sifatida ko‘rib, milliy media
makonini rivojlantirish va ta’sir doirasini kuchaytirish maqgsadida to‘g‘ridan-to‘g‘ri ba’zan,
proksi axborotlardan ham foydalanish zarurligini ta’kidlaydilar.

Bugungi kunda mamlakatimiz ilmiy doiralarida axborot imperializmi haqidagi qarashlar
alohida yoritilmagan bo‘lsada, lekin yurtimizdagi bir qator olimlari N.F. Murotova,
N.K. Toshpo‘latova, G.B.Alimova, D.M. Salimovlar tomonidan Markaziy Osiyo mintagaviy
kontekstda axborot tahdidlariga tahlili manbalar asosida to‘xtalib o‘tilgan va ilmiy qarashlarida
o‘z munosabatlar bildirishgan.

Tadqiqot metodologiyasi. Ushbu maqgolamizda tadgiqot metodologiyasiga asoslanib
tizimli tahlil, analiz-sintez usullaridan, ilmiy doira vakillarining fikr mulohazalari, yuqoridagi
ko‘rib o‘tilgan olim va tadqiqotchilar garashlaridan foydalanildi. Axborot imperializmining
nazariy asoslarini o‘rganishda xorijiy va mahalliy olimlarning ilmiy ishlari tahlil gilinadi.
Shuningdek, axborot xavfsizligi va global media ta’siriga oid ko‘plab ma’lumotlar qiyosiy
jihatdan o‘rganildi. Ijtimoiy tarmoqlar va ommaviy axborot vositalarida kuzatilayotgan axborot
ogimlari kontent-tahlil orqali o‘rganiladi. Metodologik asos sifatida axborot va madaniy
imperializm konsepsiyasi qo‘llaniladi. Mazkur ilmiy maqolamizni yoritishdan asosiy magsad —
axborot imperializmining milliy xavfsizligimizga ta’sirini aniglash va tushuntirishdan iborat.

Tahlil va natijalar. Axborot texnologiyalari va u bilan bog‘liq kommunikatsiyalarining
yangi bosqichga ko‘tarilishi axborotga egalik qgilishga bo‘lgan raqobatning kuchayishiga olib
kelmoqda. Bu esa axborot imperializmi tushunchasini yuzaga keltirib, bu — global axborot
maydonidagi yangiliklar hamda ma’lumotlar oqimlarini, kommunikatsiya vositalari orqali
siyosiy, iqtisodiy yoki madaniy ustunlik maqsadida qudratli bir guruh davlatlar yoki transmilliy
korporatsiyalar tomonidan nazorat qilish, boshqarish metodlarining yo‘naltirilganligini
anglatadi.

Urush va jangovar harakatlarsiz g‘alabaga erishishning yangicha talqini, axborot
imperializmi zamonaviy ko‘rinishi sifatida shakllangan bo‘lib, axborot texnologiyalari orqali
boshqa xalglar ongini, qadriyatlarini va ijtimoiy xulqini shakllantirish, ular ustidan ma’naviy
hukmronlik o‘rnatishni nazarda tutadi. Axborot imperializmi nazariyasi o‘tgan XX asrning
ikkinchi yarmidan boshlab ilmiy muomalaga kirib kelgan bo‘lib, uning ildizlari kommunikatsiya
va global media tizimlarining notekis rivojlanishi bilan bog'liq. Bu nazariyaga ko‘ra, rivojlangan
davlatlar - ayniqsa AQSh, Buyuk Britaniya va boshqga G‘arb mamlakatlari - axborot va media
bozorlarini monopoliya qilib, dunyodagi axborot oqimlarining yo‘nalishi va mazmunini belgilab
bermoqda. Natijada, kam rivojlangan yoki rivojlanayotgan mamlakatlar o‘z milliy axborot

siyosatida mustaqil garor qabul qilish imkoniyatidan mahrum bo‘lib, ularning axborot muhiti
tashqi ta’sirlar ostida shakllanadi. Axborot imperializmi nazariyasida Shiller, Gerbner, Makfeyl],
Herman va Chomski kabi g‘arblik olimlar muhim o‘rin tutadi. Masalan, Herbert Shiller “Madaniy
imperializm” nazariyasida axborot va madaniy mahsulotlar eksporti orqali G‘arb mamlakatlari
boshqa jamiyatlarning ongini mustamlaka qilishini bildiradi. Chomski esa “aqliy nazorat” va
“rozilik ishlab chiqarish” g‘oyalarini ilgari surib, ommaviy axborot vositalari orqali jamoat
fikrini manipulyatsiya qilish mexanizmlarini yoritgan.

Bu nuqtai nazardan qaraganda, G‘arbiy liberal-falsafiy yondashuvlar mafkuraviy
shakllanishni iyerarxik hukmronlik emas, balki aksil-avtoritar va inkluziv normativlik
doirasida talgin qiladi. Demak, G‘arbiy ilmiy maktablarda, ayniqsa, Harvard universiteti
doirasida rivojlangan sekulyar-liberal konseptual yondashuvlar mafkura va ma’naviyatni
zamonaviy jamiyatning ochiq, murosali va ko‘p identitetli strukturasida shakllanuvchi, doimiy
ravishda qayta ishlab chiqgiladigan ijtimoiy va axlogiy muvozanat maydoni sifatida izohlaydi.
Bunday nazariy garashlar jamiyatning turli ijtimoiy guruhlari o‘rtasida tan olinish, tenglik, va
adolatga asoslangan muloqotni markazga qo‘ygan holda, ma’naviy-mafkuraviy barqarorlikning
yangi modellari va ilg‘or shakllarini ishlab chiqishga zamin yaratadi [1].

Axborot imperializmi nafagat siyosiy yoki iqtisodiy ta’sir vositasi, balki madaniy
gegemoniya shakli sifatida ham namoyon bo‘ladi, chunki u milliy identifikatsiyani so‘ndirish,
mahalliy qadriyatlarni global stereotiplar bilan almashtirish orqali insonlarning
dunyoqarashini o‘zgartirishga qaratilgan. Shu sababli bu nazariya axborot xavfsizligi, milliy
media siyosat va ma’naviy mustaqillik muammolarini tadqiq etishda muhim ahamiyat kasb
etadi.

Axborot imperializmi ma’naviy-mafkuraviy yo‘nalish sifatida kuchli xarizmatik vositasi
sifatida foydalanishga olib kelmoqgda. Ushbu hodisa zamonaviy imperializmning yangi,
g‘ayrian’anaviy ko‘rinishi bo‘lib, u harbiy yoki iqtisodiy bosim orqali emas, balki axborot va
mafkura orqali inson tafakkurini, qadriyat tizimini va ijtimoiy ongini o‘zgartirishga qaratilgan.
Axborot ma’naviy-mafkuraviy imperializmi nazariyasiga ko‘ra, global media tizimi, internet
tarmogqlari va ommaviy kommunikatsiya vositalari orqali ma’lumotlar oqimi bir tomonlama -
asosan G‘arb markazlaridan boshqa mintagalarga yo‘naltiriladi. Bu jarayon natijasida milliy
madaniyat, til, an’ana va ma’naviy qadriyatlar tashqi axborot ta’siri ostida so‘nib boradi,
jamiyatda yot g‘oyalar, individualizm va iste’'molchilik mafkurasi ustun bo‘la boshlaydi. Bunday
holatda millatning ma’naviy mustagqilligiga, mafkuraviy barqarorligiga va milliy o‘zlikni anglash
jarayoniga jiddiy xavf tug‘ladi. Axborot ma’naviy-mafkuraviy imperializmi faqat axborot
vositalari orqali emas, balki kino, reklama, internet platformalari, virtual madaniyat, musiqga va
moda industriyasi orqali ham amalga oshiriladi. “Ma’naviy-axloqiy tarbiya, bir qarashda faqat
shaxsga oid ko‘rinadi, aslida esa bu ijtimoiy ongning institutsional strukturalarini boshqaruvchi
mexanizmdir”[2].

Uning asosiy maqgsadi - jahon miqyosida umumiy “global madaniyat”ni shakllantirish
orqali odamlarning ongini bir tipga solish, ularni ma’lum g‘oyalar, standartlar va qadriyatlar
asosida boshqarishdir. Ilmiy nuqtai nazardan bu jarayon ma'naviy mustamlakachilikning
axborot texnologiyalari bilan uyg‘unlashgan shakli sifatida qaraladi. Bunday imperializmga
qarshi kurashish uchun milliy axborot siyosati, axborot xavfsizligi tizimi, soglom milliy
mafkura va ma’naviy immunitetni mustahkamlash muhim ahamiyat kasb etadi. Denys Predko
ma’naviyatni “eksistensial-intensional soha” deb atab, uning imperativ xususiyatlarini asoslab

beradi: “ma’naviy imperativlar insonning gadriyatga asoslangan mavjudligi va 0‘z o‘rnini
bilishga intilishi orqali shakllanadi” [3] deb e’tirof etadi. Axborot ma’naviy-mafkuraviy
imperializmining asosiy xavfi shundaki, u jamiyatni tashqi ta’sir kuchi bilan “ichidan”
o‘zgartirib, milliy ongni zaiflashtiradi va mustaqil fikrlash qobiliyatini susaytiradi, shu bois bu
masala zamonaviy axborot makonida ma’naviy barqarorlikni ta’'minlashning eng muhim
yo‘nalishlaridan biri hisoblanadi. A. Eshmurodov ushbu masalaga ijtimoiy ong darajasida
yondashib, “ma’naviyat mafkuraviy xavfsizlikning asosiy tamoyillaridan biri bo‘lib, u
jamiyatning ichki ruhiy birdamligini ta'minlaydi” deya ta’kidlaydi [4].

Axborotlardan imperializmning an’anaviy urushlardan farqi shundaki, u qurolsiz, qon
to‘kilmasdan amalga oshiriladigan, ammo natijada jamiyat ongi, dunyoqarashi va qadriyat
tizimi ustidan nazorat o‘rnatishga garatilgan kuchli ta’sir vositasidir. An’anaviy urushlar fizik
hududni bosib olish, iqtisodiy resurslarni egallash yoki harbiy ustunlikni ta’'minlashni maqsad
qilsa, axborot imperializmi odamlarning ongini egallash, ularni ma’lum g‘oya va mafkuraga
ishontirish orqali mustamlakachilikni “ixtiyoriy” ko‘rinishda amalga oshiradi. Axborot
urushida qurol sifatida snaryad yoki tank emas, balki ma’lumot, feyk xabarlar, targ‘ibot va
media manipulyatsiyalar ishlatiladi. Uning asosiy maydoni jismoniy emas, balki ma’naviy va
intellektual sohadir. Bunday ta’sir natijasida jamiyatda tashqi g‘oyalar milliy manfaatlardan
ustun qo'‘yiladi, mahalliy madaniyat va tarixiy qadriyatlar qadrsizlanadi, milliy birdamlik
parchalanadi. An’anaviy urushlarni ko‘pchilik dushman sifatida ko‘radi va unga qarshi
jipslashadi, axborot imperializmi esa ko‘zga ko‘rinmas yo‘l bilan, odamlarning o‘z fikri,
dunyoqarashi va xulg-atvori orqali amalga oshiriladi. Shuning uchun u an’anaviy urushlarga
garaganda xavfliroq, chunki jamiyatdagi odamlar uni “urush” sifatida emas, balki “erkin fikr”,
“axborot almashinuvi” yoki “global integratsiya” deb qabul giladilar. Aynigsa bu ma’naviy
manipulyatsiyaga olib kelib, yosh avlodning dunyoqarashining o‘zgarishiga ta’sir o‘tkazadi.
E.H. Ibragimovning fikricha, “ma’naviy-ruhiy manipulyatsiyalar yosh avlod ongini
boshqarishga qaratilgan strategik vositalar bo‘lib, ularning ichki erkinligi va mustaqil
tafakkuriga jiddiy ta’sir ko‘rsatadi”[5].

Natijada axborot imperializmi qurol ishlatmasdan ham butun millatning ma’naviy
mustaqilligi va axborot suverenitetiga putur yetkazishi mumkin. Shu sababli zamonaviy
dunyoda axborot makonini muhofaza qilish, milliy media tizimini mustaqil ravishda
rivojlantirish va aholining axborot immunitetini oshirish har qanday harbiy mudofaadan kam
bo‘lmagan darajada muhim vazifa hisoblanadi.

Axborot imperializmi ta’sirini kuchaytirish maqsadida radikalizmdan tahdid sifatida
foydalanish zamonaviy geosiyosiy kurashning nihoyatda murakkab va yashirin usuli
hisoblanadi. Bu usul orqali ma’lum kuchlar axborot maydonida radikal g‘oyalarni tarqatish,
ularni ma’lum magqsadlarda qo‘llash va jamiyat ongini izdan chiqarish orqali ma’lum davlat yoki
xalq ustidan siyosiy va ma’naviy nazorat o‘rnatishga intiladi. Radikalizm bu yerda mustaqil
g'‘oya sifatida emas, balki axborot manipulyatsiyasining vositasi sifatida qo‘llaniladi. Ya'ni,
tashqi kuchlar yoki global axborot markazlari ma’lum din, millat yoki siyosiy guruh obrazini
sun’iy ravishda “radikal tahdid” sifatida namoyon qilib, jahon hamjamiyatida u haqida salbiy
tasavvur shakllantiradi. Bu orqali ular axborot ogimlarini nazorat qiladi, kerakli joyda xavf
mubhitini yaratib, siyosiy bosim o‘tkazish yoki harbiy aralashuvni oqlash uchun zamin
hozirlaydi. Shu bilan birga, radikalizmni axborot quroli sifatida ishlatish jamiyat ichida ham
ijtimoiy garama-qarshiliklarni kuchaytiradi, millatlararo va dinlararo ishonchni susaytiradi,

258



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (5)-2025

yoshlar ongida keskin g‘oyaviy bo‘linishni vujudga keltiradi. Bu borada o‘tkazgan onlayn
so‘rovnomamizda natijalari quyidagi diagrammada o‘z aksini topgan.

Diniy radikalizm va terrorizmning internet to‘ridan foydalanishini bilasizmi? Uni
tarqatmaslik, saglamaslik va layk bosmasliknichi deb ko‘rsatilgan savolga ishtirokchilarning
xulosasini quyidagicha tahlil qilishimiz mumkin.

* Xabardorlik darajasi yuqori:

424 nafar ishtirokchi yuqori ko‘satkichi (53.4%) diniy radikalizm va terrorizmning
internetdagi turli kanallar va saytlar orqali tarqatilayotganligidan xabardorligini
bildirishgan. Bu holat jamiyatda olib borilayotgan targ‘ibotlarga bo‘lgan e’tiborga befarq
emasligini ko‘rsatadi.

* Huqugqiy bilimga ega bo‘lganlar:

257 kishi (32.5%) ayni faoliyat uchun jinoiy javobgarlik mavjudligini bilishadi. Bu
aholining salmoqli qismi qonun ustuvor va chora-tadbirlar aniq, jazo muqarrarligidan ham
ogoh.

* Xabarsizlik darajasi past:

66 nafar (8.4%) ishtirokchi xabari yo‘qligini bildirishgan. Bu holat xavf borligini
ko‘rsatish bilan birga, insonlar hali ham noto‘g‘ri axborotga ishonib qolayotganini anglatadi.

* Yangi xabardor bo‘lganlar:

45 kishi (5.7%) bu savol orqali respondentlarning birinchi marta xabardor bo‘lgani
bildiradi. Bu esa olib borilgan so‘rovlar va targ‘ibot tadbirlarining nechog‘lik ahamiyatli va
samaradorligi yuqoriligini ko ‘rsatadi.

Bundan ko‘rinadiki, jamiyatimizda axborot savodxonligini yanada oshirish taqozo
etmoqda.

Bu esa mamlakatning ichki barqarorligi va ma’naviy xavfsizligi uchun jiddiy tahdid
tug‘diradi. Axborot imperializmida radikalizmdan foydalanishning asosiy mohiyati shundaki, u
to‘g'ridan-to‘gri qurol ishlatmasdan ham jamiyatni ichidan bo‘lib tashlaydi, uning ongiy
birligini yo‘qotadi va tashqi kuchlar ta’siriga moyil muhit yaratadi. Shu tarzda radikalizm

axborot imperializmining strategik vositasi sifatida faoliyat ko‘rsatib, ma’lum bir davlatning
ichki siyosiy tizimini izdan chiqarish, uning xalqaro imijini yomonlashtirish va milliy
suverenitetini zaiflashtirishda xizmat qiladi. Shu sababli bu hodisani fagat diniy yoki siyosiy
masala sifatida emas, balki axborot xavfsizligi va ma’naviy mustaqillik nuqtai nazaridan ham
ilmiy tahlil qilish zarur.

Bugungi kunda to‘g‘ridan-to‘g'ri ba’zida, undan aylanib o‘tuvchi proksi axborotlardan
ham foydalanish manbasi sifatida qo‘llanilmoqda. Proksi axborotlardan imperializm vositasi
sifatida foydalanish - bu zamonaviy geosiyosiy va axborot kurashining murakkab shakli bo‘lib,
u to‘g‘ridan-to‘g‘ri ta’sir o‘tkazmasdan, balki vositachilar orqali ma’lumotlarni manipulyatsiya
qilish va jamoat ongini boshqgarish usulini anglatadi. Proksi axborot deganda ma’lum
manfaatlarga xizmat giladigan, tashqi kuchlar tomonidan yaratilgan yoki yo‘naltirilgan axborot
ogimlari tushuniladi. Bunday axborotlar ko‘pincha mustaqil yoki mahalliy manbalar orqali
tarqatilgandek ko‘rsatiladi, ammo aslida ularning ortida ma’lum siyosiy, iqtisodiy yoki
mafkuraviy markazlar turadi. Proksi axborotlar imperializm vositasi sifatida qo‘llanilganda,
maqgsad muayyan mamlakat yoki jamiyatda tashqi kuchlar manfaatiga mos ijtimoiy fikrni
shakllantirish, ichki beqarorlikni kuchaytirish, milliy birdamlikni zaiflashtirish va aholini
ma’lum g‘oya yoki pozitsiyaga moyil etishdan iborat bo‘ladi.

Bu usul an’anaviy propaganda dan farqli ravishda yashirin va psixologik ta’sir
mexanizmlariga tayanadi, chunki proksi axborot ko‘pincha ishonchli va mahalliy manba
sifatida gabul qilinadi. Masalan, xalqaro media tarmogqlar, bloglar, ijtimoiy tarmoglar orqali
tarqatiladigan ma’lumotlar yordamida ma’lum bir mamlakatning ichki siyosati, iqtisodi yoki
madaniyati haqida salbiy tasavvur yaratish mumkin. Bu esa axborot imperializmining yangi,
ko‘zga ko‘rinmas, ammo ta’sirli shakli sifatida namoyon bo‘ladi. B. A. Primov “Zamonaviy
axborot ogimlari shiddati yoshlar ma’naviy-axloqiy qiyofasini shakllantirishda ikki girrali ta’sir
ko‘rsatmoqda: bir tomondan u tafakkurni kengaytirsa, ikkinchi tomondan ma’naviy
bo‘shliglarni vujudga Kkeltirish xavfini kuchaytiradi’[6]. Proksi axborotlar orqali amalga
oshirilayotgan ta’sir jarayoni jamiyat ongiga “ichidan” o‘zgartirish, uni tashqi g‘oyalarga moyil
qilish va milliy axborot mubhitini izdan chiqarishga qaratilgan bo‘ladi. Shu bois bu hodisa
axborot xavfsizligi va ma'naviy mustaqillik uchun jiddiy tahdid hisoblanadi. Unga garshi
samarali kurashish uchun milliy axborot makonini muhofaza qilish, ishonchli manbalarni
rivojlantirish va aholining axborot madaniyatini oshirish muhim ahamiyat kasb etadi.
O‘zbekiston Prezidenti o‘zining 2023-yil 11-sentabrdagi PF-158-son Farmonida tasdiglangan
“O‘zbekiston - 2030” strategiyasi orqali bu magsadlarni yanada chuqurlashtirishni ko‘zlagan
holda quyidagilarni ilgari surdi: “Har bir fugaroga o‘z salohiyatini to‘lig namoyon etish
imkoniyatini yaratish, adolatli qonun ustuvorligi ta’minlangan va xavfsiz jamiyatni
shakllantirish - bizning strategik maqsadimizdir” [7] degan fikrni ilgari suradi.

Xulosa va takliflar. Xulosa qilib aytganda, axborot imperializmi va uning ma’naviy-
mafkuraviy hamda proksi axborotlar orqali namoyon bo‘luvchi ko‘rinishlari zamonaviy global
tizimda jamiyatlar ongi ustidan nazorat o‘rnatishning eng samarali vositasiga aylangan. Bu
hodisa an’anaviy harbiy va iqtisodiy bosim shakllaridan farqli ravishda inson tafakkurini, milliy
dunyoqarashni va gadriyat tizimini izdan chigarish orqali mustamlakachilikning yangi, ilg‘or
mexanizmlarini namoyon etadi. Axborot imperializmi jismoniy hududlarni emas, balki
ma’'naviy makonni egallashga qaratilgan bolib, u axborot oqimlari, ommaviy
kommunikatsiyalar, madaniy mahsulotlar va raqamli texnologiyalar orqali amalga oshiriladi.

Shu orqali global kuchlar jahon miqyosidagi axborot maydonida monopoliya o‘rnatib, milliy
davlatlarning axborot suverenitetini cheklaydi, ularning ijtimoiy ongini tashqi ta’sirlar orqali
boshqarish imkoniyatiga ega bo‘ladi. Natijada jamiyatda milliy mafkura so‘nishi, ma’naviy
qadriyatlar o‘zgarishi va ongli ravishda “axborot mustamlakasi”’ga aylanish jarayoni yuzaga
keladi.

Bu jarayonlarni ilmiy jihatdan tahlil etar ekanmiz aytish mumkinki, axborot
imperializmi XXI asrdagi “qurolsiz urush”ning asosiy shakli bo‘lib, uning ta’sir doirasi siyosiy,
igtisodiy va madaniy sohalarni qamrab olgan. Shu sababli milliy axborot xavfsizligini
ta’'minlash, axborot madaniyatini oshirish, mahalliy media tizimlarni mustaqil ravishda
rivojlantirish va aholini axborot manipulyatsiyalariga nisbatan immunitetli qilish davlat
siyosati darajasidagi ustuvor vazifa bo‘lishi lozim. Fagat shundagina millatning ma’naviy
mustaqilligi, mafkuraviy barqarorligi va axborot suvereniteti asrab qolinishi mumkin bo‘ladi.

